
Coujlangz yihyen raezrangrang lij haemq cauz.Canghyw husw baedauq gak boux gag baenq, mboujhaeujsim seiqlengq. Gij vunz naengh gwnz sahfazhaenx, mizmbangj laepda ciengxsaenz, mizmbangjngunhcoemcoem yawj coh baihnaj gizgyae, dingzlaivunz cix ngonz soujgih, maez youq ndaw seiqgyaiqswhgeij.De naengh gwnz sahfaz giz gugged, byaifwngzgaem mbawdan cazbingh, fouq da cim raen cihsaw
“aiz”, ciemhciemh cih neix bienqbaenz duz byageizheih ndeu: Bak hung da iq, gyaeuj hung ndangdinj, ga duzfw, rieng duzfw, youq gwnz ceij saetdiuq,aj bak haep bak, lumjbaenz haeb ndangnoh de nei,de roxnyinh in ha! Gij vah canghyw lij youq goekrwz:
“Mwngz cij lw bi seizgan ndeu.”De fwt laep da, caiqndwj da seiz, cih“aiz”caemrwd ninz youq gizde, cixda caengzroenroen. De fwngz saenz lo, mbouj roxmbouj nyinh momo gaenj lienhhoz gyang hoz,naednengq lienhhoz dwg ngveih vameizgveiq, neixdwg daxboh yaek goenqsai seiz soengq hawj de,daxboh naeuz: Lienhhoz ndaej baujyouh mwngzbingzan daengx ciuh.

“Daxboh, mwngz yaeuh gou……” De gagnaeuz.De 12 bi bide, daxboh bingh dai. Mbouj geijnanz, daxmeh daiq de gaijhaq, bohlaengnyoegnyamx de, hangz de, aen gyadingz neix hawj dedaengx ndang miz sieng, 15 bi bihaenx, de mboujndaej mbouj deuz ranz, baenz boux banhgai ndeu,baengh gip gij soudauq nyapnyaj ciengxbak.Banhgai song bi ndawde, coujlangz yihyen dwg gizdiegninz ceiq ancienz de, coujlangz gak aen yihyenndaw singz de cungj ninz gvaq caez, vunzlai mboujdawz dah gutgungq ninz gwnz sahfaz haenxhaeujsim.De maij va, moix baez lohgvaq bouqva, decungj daengx din haemq nanz, damsim dwk ngonzgij va gyaeundei haenx. Va miz iengj、miz su、mizyax. Iengj ndaej daihheiq, su ndaej lauxsaed, yaxndaej lingxcingx. De ngonz ndaej maezmwdmwd.Mingzcoh gij va neix de heuh mbouj ok, hix mboujgamj demqgyawj bae ngonz, cij youq giz seiq haj mijdauqrog ngonz, gag ngonz gag roxyiuj. Cigdaengzngoenzhaenx, de nengh daehgyapngwz doxgaiqfeiqgaeuq he youq najranz bouqva ciengqlienh.
“Dahsau, mwngz……”Meh lauxbanj heuh de.De vuengmuengz cienq ndang yaek deuz, hoengyouh nyeux gyaeuj dauq lah coh meh lauxbanj,naengbak doenghyed haemq nanz cij oksing:

“Meh lauxbanj, mwngz neix aeu bouxhong lwi?”Meh lauxbanj heuh de haeuj ranz naengh, debifwngz maedmaed. Aen bouq neix aiqmiz cib laibingzmij, song baih ciengz miz aengaqva,gwnzdieg baij haujlai bwnzva dem,caenxnyaed ndaw ranz, gyang ranz cijmizseiq haj bingzmij hoengq. De mboujnyienh haeujbae, mbouj dwg yiemz ranzgaeb, cixdwg maeh daengzsaenfaenh swhgeij.Meh lauxbauj rox gij simgei de,cix aeu daengq daeuj heuh denaengh, lij hawj de boi raemx hedem. Baeznduj miz vunz yienghneixaeueiq de, dedoeksaet yat, caemhgamjdoenghraixcaix, ndawsimroxnyinh raeujrub,cix lwnh gij bungzdaengz swhgeij hawjmeh lauxbanj nyi.Meh lauxbanj dingqle raemxda rihdaeuj, hoeng, dahlwnh neix cix

caemdingh dangqmaz, aiqdwg ndwenngoenz lienh desimmaenh lo.Ngoenzde meh lauxbanj couh hawj de youqroengzdaeuj, cijdwg youq gyangdangq gaebgebhaenx an aen mbonqdoeb ndeu. Meh lauxbanj cawxbuhvaq moq hawj de. Swiq ndang、roi gyaeuj、vuenhbuh moq le, yawj ndaw gingq dah saulengj haenx, dedaej lo. Dahsau ndaw gingq bwnda goengq, da hungndongqrik, najrod ndaenggoengq, baenzsaudangqmaz. Aen naj neix ciengzgeiz dengyaemyungq、goujcau cw dwk. Seizneix gyaeundeilumj duzsien, de nyaenx mbouj ndaej heuh mehlauxbanj coenz“meh”ndeu.Daj ngoenzde hwnj, de lumj duzrwi ra va neigaenxriri, baedauq gai hung gai iq ndaw singz caeuqgak dieg riuzdoengh gai va. Haj bi gvaqlaeng, de gaghai bouqva, hix baenz meh lauxbanj ndeu. Aiqdwgvunz simndei mbwn hoh roxnaeuz bouxgaenx mbwnganq, seng’eiq de gig ndei.30 bi bide, de baenzranz lo, bouxgvan dwgboux gunghswh cizgungh bingzciengz ndeu, hoengde mbouj yiemzcaz. Songde maedsaed gvaq duenhseizgan vuenyungz ndeu, hoeng ndwenngoenzvuenyungz dinj lai, de ceizceiz caengz mizndang,daeggvan saeknaj yied daeuj yied“laep”, lah dembouj swnhda, saekseiz lij sawqmwh faknaj dem,hawj de fuengz hix fuengz mbouj ndaej, gwn laeujdoh seiz ciengzseiz dawz de daeuj okheiq. Vihneix,de lai baez heuh lizvwnh, hoeng, daeggvan naeuz
“ngauz mwngz daengz geq bae”. Doiq daeggvandaeuj gangj, de dwg yiengh doxgaiq“ce le mboujbaenz yungh, vut le youh sij mbouj ndaej”haenx. Deyouq ndaw fouznaih gvaq ndwenngoenz……Simngeix soudauq, de youh yawj diuz coujlangzraezrwd neix da ndeu, caiq mo diuz lienhhoz mbatndeu. Lai bi daeuj, de miz maz simnyap cungj caeuqlienhhoz naeuz, itcig saenq lienhhoz ndaej baujyouhde hamjgvaq gak aen“gumzgamx”. Hoeng, seizneixgaiq“baujyouh”neix caeuq de doxyaek, baenz aenloenghriu hung ndeu. De gej lienhhoz roengzdaeuj,ce gwnz sahfaz, cix lizbae lo, yamqdin mbouj lawqsaek di.

“Dahsau, mwngz daengj gonq.”Daxau ndeuneb daeuj riengz.
“Mwngz dwg heuh gou?”De cam.
“Deng. Doxgaiq mwngz doek le.”Daxau doqgangj doq gingz diuz lienhhoz.De“o”coenz ndeu.
“Gou dauqdaej ndaej raen mwngz lo.”Daxaunaeuz.De fatmoengj, bi gyaeuj:“Raeuz mbouj doxroxne.”De daj gyaeuj daengz din yawj daxau baezndeu: Danaj cingqlili, mbouj sang mbouj daemq,haemq biz, gwnznengz yaem ndoq, najbyakndongqngaeuz, saeknaj nding’oq, riuhehe hawj vunzcwxcaih.
“Raeuz raen gvaq baez naj ndeu. Raeuz baegwn boi gahfeih ndeu ba.”Daxau naeuz.Youq ndaw bouqgahfeih, daxaulwnhyaengyaeng: Cibhaj bi gonq, gunghswh goubaihsaiq, ranz hix ngaiz dawz bae dingjcaiq, gou dajboux lauxbanj ndeu fwt bienqbaenz boux mbouj mizyienghmaz he, lij dawzcaiq lai raeuh dem. Mehyahhozndat daiq daeglwg cib bi lizbae lo. Gou mboujgvaiq de, gou doiq mbouj gvaq gyoengqde. Goulangh ndaw haw, baenz boux banhgai, baengh gip gijsoudauq nyapnyaj ciengxbak. Hainduj gou youqdoenghlaeuz caengz guhbaenz cix ce’ndwi he youq,youq baenz buenq bi, riengzlaeng bae canghcangzcaengz lajnamh co fungh rug iq ndeu youq. Bouxbanhgai diegvih daemq, vunzlai mbouj dawzhaeujda, caemh lij yawjsiuj dem, raen le fih gyae, gijronghda linghyiengh vunzlai, gou hix gvenq lo.Ngoenzhaenx, gou maeuq henz roen gwnmanzdaeuz, mwngz gwih danci ginggvaq, daengzdangqnaj gou, fwt daengx ci, cix mbouj roengz ci,song din daemh gwnznamh, daj lamzva gyaeujci yut

nyupvadaengngoenzndeu hawj gou. Gou doeksaetyat, mbouj gamj ciep, mwngznaeuz：“Soengq hawj mwngz.”Gou gazgwd iet fwngz bae ciep,diuz lienhhozgim gyanghozmwngz ronghrikrik ingj haeujda gou daeuj, de caeuq aen najgyaeundei、aenhoz hauoiq mwngzgig doxboiq, hawj gou baez yawjcouh mbouj lumz. Mwngz dawz vaoet haeuj fwngz gou daeuj le, ga’gvaz baezcengj, danci bongh bae lo, baez doxraenneix ngamq song faencung. Yawj aenngaeuzlaeng mwngz, yawj nyup vagyangfwngz, gou gamjdoengh dangqmaz……Ngoenzde gou baez daih’it banngoenzma ranz yietnaiq. Haeuj dou swnhfwngz cenyupva youq gwnz congz，nyupva baenzneixoem baenzneix lengj, aencongz cix baenzneix heiz,mbouj ndaej hawj de uq nyupva. Gou dawz aencongzuet seuq, ra ndaej aen bingz siuliu ndeu cang diraemx daeuj coq nyupva, bingzva angj da bw. Yawjseiqhenz, ndaw rug luenhnyabnyab, neix boiq mboujndaej nyup va lengj neix. Gou sousib、baetseuq ndawrug, seuqsak lo. Caiq yawj swhgeij, yaem raez mumhco, buhvaq heiznwd, yienghneix mbouj boiq guhbouxcawj ngveiq va gyaeu neix, gou aeu sousibswhgeij. Raed yaem, daeq mumh, vuenh doiq buhseuq ndeu, baenzneix cangndang gvaq le, gijyienghsiengq lauxbanj mwhgonq youh dauq lo.Ngoenz daihngeih, gou bae gyahcwng gunghswhra hong, saehcingz daegbied swnh, gou laihnaeuzdwg nyup vadaengngoenz bang gou.Loeg bi gvaq le, gou gag hai aen gyahcwnggunghswh ndeu, caemh youh baenzranz baez moq.Seizneix sojmiz gyahcwng gunghswh ndaw singzhaenx cienzbouh youz gou guenj. Mboujgvaqseizneix nienzgeij laux lo, gyau hawj lwg bae dajleix.Gij sojmiz ngoenzneix, dwg mwngz hawj, gouitcig muengh ndaej raen mwngz baez moq,yienznaeuz gou lumz yienghsiengq mwngz lo, hoengdiuz lienhhoz neix gou gvaq da mbouj lumz.
“Seizneix gou haemz diuz lienhhoz neix.”Denyaenx mbouj ndaej dawz gij bungz daengzndwenngoenz caeuq danyawjbingh lwnh daxau nyi.Daxau dingq le gaem fwngz de naeuz:“Lwg ha,sim coh daengngoenz, maz gumzgamx cungj hamjndaej gvaqbae.”De ngaekngaek gyaeuj, cix mbouj miz mazbiujcingz, mbouj rox dwg lujraj gij gujli daxauroxnaeuz dwg roengzsim deuqnyex minghyinh.Dauq daengz ranz, de dawz danyawjbingh baijyouq dangqnaj daeggvan. Bouxsai ciengzgeiz moebde haenx mbat dog doemqlak lo, daej naeuz:“Goumbouj dwg vunz…… Raeuz yw bingh!”De dinghcaem naeuz: “Lizvwnh ba！ Gousiengj bouxdog caemcaem byaij gvaq bi doeksatneix.”
“Yw bingh ndei gonq.”
“Gouz mwngz lo, hawj aen simmuengh doeksatgou guh sat ba!”Daeggvan dauqdaej ei de lo.Song ngoenz gvaqlaeng, daxau ra daengzbouqva, soengq diuz lienhhoz vadaengngoenz ndeucaeuq mbawcihbyau 30 fanh hawj de, naeuz:

“Itdingh aeu boiqhab canghyw ywbingh, danghnaeuzngaenz mbouj gaeuq, gaej caeuq daxau guhhek nw.”De souciep lienhhoz, doiqdauq cihbyau.Bi ndeu gvaqbae, de lij ndeindi’ndi. Haj bigvaqlaeng, de bungz raen bouxsai caensim ndiep deinsik de ndeu, caemh seng dah lwg gyaeundeidwggyaez ndeu. Cib bi gvaqbae, de vanzlij yied gvaqyied ndei, ndwenngoenz ronghsagsag, de naeuz, gouitcig youq gwnz roen neb aen daengngoenzhaenx.

Vadaengngoenz


